
	1. Արդարադատության  նախարարություն
	04.01.2022
N 01/27.1/79-2022

	1. «Հայաստանի Հանրապետության կառավարության 2021 թվականի հոկտեմբերի 18-ի  N 1709-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ՓՈՓՈԽՈՒԹՅՈՒՆՆԵՐ» բառից հետո անհրաժեշտ է լրացնել «և ԼՐԱՑՈՒՄՆԵՐ» բառերը՝ նկատի ունենալով այն հանգամանքը, որ Նախագծով նախատեսվում է կատարել նաև լրացումներ, ինչպես նաև «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է։
Նախագծի վերնագրում «ՓՈՓՈԽՈՒԹՅՈՒՆՆԵՐ» բառից հետո լրացվել է  «ԵՎ ԼՐԱՑՈՒՄՆԵՐ» բառերը։

	2. Հայաստանի Հանրապետության կառավարության 2021 թվականի հոկտեմբերի 18-ի  N 1709-Լ որոշման (այսուհետ՝ Որոշում)  N 1 և N 2 հավելվածների վերնագրերում ևս «4 ամիս» բառերն անհրաժեշտ է փոխարինել «7 ամիս» բառերով:
	Ընդուվել է։
Լրամշակված նախագծով Որոշման N 1 և N 2 հավելվածների վերնագրերում ևս «4 ամիս» բառերն փոխարինվել են «6 ամիս» բառերով:

	3. Նախագծի 1-ին կետի 4-րդ ենթակետում «համար.» բառից հետո անհրաժեշտ է լրացնել «բառերը» բառը:
	Ընդունվել է։
Նախագծի  1-ին կետի 4-րդ ենթակետում «համար.» բառից հետո կատարվել է համապատասխան լրացում:

	4.   Նախագծի 1-ին կետի 5-րդ ենթակետով նախատեսվում է Որոշման N 2 հավելվածը 13-րդ կետից հետո լրացնել հետևյալ բովանդակությամբ 13.1-ին կետով․
«13.1. Անձի տվյալները չեն ընդգրկվում վճարման ցուցակում նաև այն դեպքում, երբ վճարման ցուցակը ձևավորելու օրվա դրությամբ քաղաքացիական կացության ակտերի գրանցման մարմիններից ստացված տվյալների համաձայն առկա է շահառուի, իսկ եթե շահառուն երեխա է՝ նրա օրինական ներկայացուցչի մահվան պետական գրանցում։»:
Այս առումով հարկ ենք համարում նշել, որ Որոշման N 2 հավելվածի 13-րդ կետի 3-րդ ենթակետով նախատեսված է, որ անկախ դիմումը հաշվառված լինելու հանգամանքից՝ անձի տվյալները չեն ընդգրկվում տվյալ ամսվա վճարման ցուցակում, եթե այդ ամսվա 1-ի դրությամբ, իսկ եթե տվյալ ամսվա վճարման ցուցակով վճարվում է նաև նախորդ ամսվա համար, ապա յուրաքանչյուր նախորդ ամսվա 1-ի դրությամբ՝ քաղաքացիական կացության ակտերի գրանցման մարմիններից ստացված տվյալների համաձայն առկա է շահառուի մահվան պետական գրանցում։
Վերոգրյալ իրավական կարգավորման բովանդակությունից բխում է, որ Որոշմամբ արդեն իսկ նախատեսված է պայման, որի համաձայն՝ անձի տվյալները չեն ընդգրկվում վճարման ցուցակում, եթե առկա է քաղաքացիական կացության ակտերի գրանցման մարմիններից ստացված շահառուի մահվան պետական գրանցում հավաստող տեղեկատվություն: Հետևաբար, գտնում ենք, որ տվյալ լրացումը կատարելու անհրաժեշտությունը բացակայում է, իսկ ինչ վերաբերում է այն դեպքերին, երբ շահառու է հանդիսանում երեխան, ապա համապատասխան լրացում կարող է կատարվել Որոշման N 2 հավելվածի 13-րդ կետի 3-րդ ենթակետում:
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումից, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները։
	Չի ընդունվել։
Ի լրումն գործող կարգավորումների, իրավակիրառ պրակտիկայից ելնելով, անհրաժեշտություն է առաջացել հաշվի առնել նաև վճարման ցուցակ ձևավորվելու օրվա դրությամբ ՔԿԱԳ-ից ստացված տվյալները։

	                         2.  Ֆինանսների նախարարություն
	05.01.2022թ.
N 01/8-3/09-2022

	Նախագծով նախատեսվում է պատերազմի հետևանքով Արցախի Հանրապետությունից տեղահանված կամ Արցախի Հանրապետությունում բնակելի անշարժ գույքը կորցրած քաղաքացիներին 4 ամիս ժամկետով ամսական դրամական օգնության ժամկետը երկարաձգել ևս 3 ամսով, իսկ տրամադրվող դրամական օգնության չափը որոշակի կատեգորիայի համար (երեխաներին և 1-ին կամ 2-րդ խմբի հաշմանդամություն ունեցող անձանց) փոփոխել՝ 50.000 ՀՀ դրամից դարձնելով 45.000 ՀՀ դրամ և որի համար ըստ Նախագծին կից ներկայացված հիմնավորման՝ ընթացիկ տարվա առաջին եռամսյակում կպահանջվի շուրջ 4,0 մլրդ դրամ:
Պետության կողմից իրականացվող ոլորտային քաղաքականությունները թիրախավորում են տարբեր հայտանիշերով նույնականացվող շահառուների բազմաթիվ խմբեր, որոնց համար միջոցառումներ են նախատեսվում և իրականացվում: Նախագծով բարձրացվող խնդիրը պետք է դիտարկել ոչ թե որպես տեղային խնդիր և դրա համար փնտրել հատվածավորված լուծում/լուծումներ, այլ անհրաժեշտ է բացահայտել նպատակադրվող վերջնարդյունքը, ժամկետայնությունը և ըստ այդմ՝ գնահատելով միջոլորտային և ներոլորտային առաջնահերթություններն և կայացնել որոշումներ:
Հարկ է նշել, որ Նախագծին կից ներկայացված հիմնավորման մեջ բացակայում են վերը նշված դրամական աջակցության չափի (50.000 ՀՀ դրամ՝ 45.000 ՀՀ դրամ) նվազեցման վերաբերյալ բացատրությունները:
	Ընդունվել է ի գիտություն։
Նախագծով վերանայվում են արդեն իրականացվող միջոցառման շրջանակներում դրամական օգնություն տրամադրելու ժամկետները և  չափերը։


	Ինչ վերաբերում է հարցի հետ կապված ոլորտային քաղաքականության ֆինանսական բաղադրիչին, ապա այն կարող է քննարկման առարկա դառնալ ֆինանսական գնահատականների առկայության դեպքում և բյուջետային գործընթացի տրամաբանության համատեքստում:
	Ֆինանսական գնահատականները ներառված են հիմնավորման մեջ։

	3. Կենտրոնական բանկ
	15.01.2022 թ.
N 15.1-07/000019-22

	Հաշվի առնելով ՀՀ կառավարության աշխատակազմի ղեկավար՝ Արայիկ Հարությունյանի 29.12.2021թ թիվ 02/11.8/45092-2021 գրության համաձայն՝ տեղեկացնում ենք Ձեզ, որ  Հայաստանի Հանրապետության կառավարության «Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշման մեջ փոփոխություններ կատարելու մասին» որոշման նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի:
	Ընդունվել է ի գիտություն։



